
PENCALONAN ANUGERAH TOKOH AKADEMIK
BAHASA MELAYU DIBUKA

KEMENTERIAN PENDIDIKAN TINGGI

PUTRAJAYA, 1 April (Bernama) — Pencalonan bagi Anugerah Tokoh Akademik Bahasa Melayu
(ATABM), Anugerah Tokoh Harapan Akademik Bahasa Melayu (ATHABM) dan Anugerah Tokoh
Bahasa Melayu Sekior Teknikal (ATEMST) dibuka bermula hari ini hingga 2 Jun depan.

Kementerian Pendidikan Tinggi (KPT) dalam kenyataan hari ini memberitahu ATHABEM terbuka
kepada ahli akademik universiti awam (UA) berusia 44 tahun ke bawah.

Menurut kenyataan itu, ATABM diperkenalkan bagi mengiktiraf ahli akademik UA yang
mengangkat Bahasa Melayu dalam pelbagai bidang untuk memartabatkan bahasa itu sebagai
wahana penyelidikan, penerbitan, pengajaran dan khidmat ikhtisas bukan sahaja dalam bidang
Sains Sosial malah Sains dan Teknologi.

Kenyataan itu menyebut ATBMST diadakan bagi mengiktiraf ahli akademik di Politeknik dan

Kolej Komuniti.

Maklumat lanjut boleh didapati di laman sesawang rasmi ATABM 2023 di
https://atabm.mohe.gov.my atau sebarang pertanyaan berkenaan anugerah berkenaan boleh
dikemukakan kepada urus setia melalui e-mel atabm@mohe.gov.my.

Menurut KPT, sembilan orang tokoh akademik telah menerima anugerah berkenaan sejak
diperkenalkan pada 2012.

“Melalui penganugerahan ini, KPT akan terus komited dalam usaha mendaulatkan Bahasa
Melayu sebagai bahasa ilmu dan seterusnya menjadikan Bahasa Melayu kekal sebagai wahana
pembangunan ilmu, penyampaian maklumat dan komunikasi di Malaysia,” menurut kenyataan
itu.

—- BERNAMA,

KPT TIDAK HALANG MANA-MANA PIHAK
MASUK IPTA ADAKAN PROGRAM

-

Pengerusi UMNO Johor yang juga Naib Presiden UMNO, Datuk Seri Mohamed Khaled Nordin bercakap pada sidang

media selepas mempengerusikan Mesyuarat Jawatankuasa Badan Perhubungan UMNO Johor Bilangan 1/2023 di
Bangunan Perhubungan Negeri hari ini.

JOHOR BAHRU, 1 April (Bernama) — Kementerian Pendidikan Tinggi (KPT) tidak menghalang
mana-mana pihak termasuk ahli politik daripada memasuki dan mengadakan program di
institusi pengajian tinggi awam (IPTA), di negara ini.

Menterinya Datuk Seri Mohamed Khaled Nordin bagaimanapun berkata individu yang mahu
mengadakan program di IPTA perlulah berbincang dengan pihak pengurusan universiti
berkenaan terlebih dahulu.

"Mungkin ada ‘break down’ dalam komunikasi, jadi dalam hal ini kita memang berharap agar
kedua-dua pihak dapat berjumpa dan mengaturkan semula program agar dapat dibuat sekali
lagi,' katanya dalam sidang akhbar selepas mempengerusikan mesyuarat Badan Perhubungan
UMMNO Johor, di sini hari ini.

Ahli Parlimen Kota Tinggi itu berkata demikian ketika ditanya mengenai kenyataan Ahli Parlimen
Muar Syed Saddig Syed Abdul Rahman bahawa beliau dilarang memasuki kawasan kampus
induk Universiti Teknologi Mara (UiTM) bagi menghadiri sesi dialoqg.

Pada Khamis, bekas Menteri Belia dan Sukan itu dilaporkan berkata pihaknya kesal kerana
dihalang sedangkan hanya mahu mendengar suara mahasiswa selain membincangkan
beberapa isu berkaitan dengan mereka.

Semalam, UiTM dipetik sebagai berkata Mahasiswa Demokratik Malaysia yang menganjurkan
sesi dialog #JelajahMansuhAUKU di universiti tersebut, tidak menggunakan saluran rasmi
memohon mengadakan program di Kampus Shah Alam.

Maib Canselor UiTM Prof Datuk Dr Roziah Janor dipetik sebagai berkata sepatutnya aktiviti
pihak luar perlu mendapat kelulusan daripada universiti.

— BERNAMA,

Oleh Mohamed Farid Noh - April 1, 2023 @ 2:34pm @ ° o @ o

farid_noh@bh.com.my

e 4;6:00/1:55 B & Youlube




JOHOR BAHRU: Kementerian Pendidikan Tinggi (KPT) tidak menghalang mana-mana pihak termasuk ahli
politik daripada memasuki dan menganjurkan program di universiti awam negara ini.

Bagaimanapun, Menterinya, Datuk Seri Mohamed Khaled Nordin menegaskan perkara itu tertakluk
kepada kebenaran pengurusan universiti berkaitan.

‘Dari segi kementerian, kita memang tiada halangan untuk mana-mana pihak untuk memasuki universiti.

"Mamun sebagaimana kita sedia maklum, untuk memasuki kawasan universiti ini perlu memaklumkan
kepada pihak pengurusan universiti bagi mendapatkan kebenaran, katanya.

Beliau berkata demikian pada sidang media selepas mempengerusikan Mesyuarat UMNQO Johor, di
Bangunan Perhubungan UMNO, di sini, hari ini.

Hadir sama, Timbalan Pengerusi UMNO Johor, Datuk Seri Ahmad Maslan.

Khamis lalu, Dialog antara Presiden Parti Ikatan Demokratik Malaysia (MUDA), Syed Saddig Syed Abdul
Rahman bersama pelajar Universiti Teknologi Mara (UiTM) Shah Alam yang dijadualkan berlangsung
malam itu gagal selepas beliau dihalang memasuki pagar universiti berkenaan.

la berikutan, pihak pengurusan memberikan alasan bagi menjaga keharmonian universiti.

Syed Saddig yang juga Ahli Parlimen Muar dilaporkan menyifatkan alasan UiTM tidak meluluskan sesi
dialog dengan pelajar pada Khamis demi mengekalkan “keharmonian® tidak masuk akal.

Katanya, program bertajuk "Pelajar Praktikal Bukan Buruh Paksa" adalah sesi dialog aman antara pelajar
dan ahli panel.



Jumaat lalu, UiTM dilaporkan menegaskan Mahasiswa Demokratik Malaysia, penganjur program tidak
menggunakan saluran rasmi memehon mengadakan program di Kampus Shah Alam, sehingga terpaksa
menyekat Syed Saddig menghadiri program dijadualkan itu.

Maib Canselor UiTM, Prof Datuk Dr Roziah Janor, dilaporkan berkata sepatutnya aktiviti pihak luar perlu
mendapat kelulusan daripada Naib Canselor, tetapi itu tidak berlaku.

Terdahulu, Mohamed Khaled yang juga Pengerusi UMNO Johor hadir mempengerusikan Mesyuarat
UMNO Johor yang pertama bagi penggal 2023- 2026 di Bangunan UMNO Johor di sini pada Sabtu.

Dalam pada itu, Mohamed Khaled yang juga Naib Presiden UMNO meminta supaya Syed Saddig dan
pengurusan UiTM bersemuka supaya program yang diatur itu dapat dilakukan selepas ini.

"Mungkin berlaku salah faham dari segi komunikasi. Dalam hal ini saya bagi pihak kementerian berharap

agar kedua-dua pihak dapat berjumpa dan mengatur semula program berkenaan agar dapat dibuat sekali
lagi," katanya.

KEMENTERIAN PERTAHANAN SUSUN
PENDEKATAN PERKASA TVET UNTUK ANAK
TENTERA

MELAKA: Kementerian Pertahanan sedang menyusun pelbagai pendekatan dalam usaha memperkasa
Pendidikan Teknikal dan Latihan Vokasional (TVET) dalam kalangan anak tentera, khususnya di peringkat
pengajian tinggi.

Timbalan Menteri Pertahanan, Adly Zahari, berkata ini kerana fokus kepada TVET pada waktu ini dalam
kalangan anak tentera agak kurang.

"Sekarang kita sedang susun bagaimana anak-anak anggota ini boleh dikaitkan dengan TVET kerana kita
tahu kumpulan itu adalah besar. Memang pendidikan TVET untuk anak-anak veteran tentera dan
(MINDEF) diberikan keutamaan hari ini.

"Malah, kita sendiri juga sudah adakan pertemuan dengan Petronas dan Tenaga Nasional Berhad (TNB)
selain semasa mesyuarat TVET bersama Timbalan Perdana Menteri Datuk Seri Ahmad Zahid Hamidi,
juga kita telah bangkitkan soalan itu," katanya.

Beliau berkata demikian ketika ditemui media pada Majlis Berbuka Puasa Parlimen Alor Gajah Bersama
Media, semalam.

Adly berkata, perbincangan di peringkat dalaman juga dilakukan termasuk bersama Lembaga Tabung
Angkatan Tentera (LTAT) dan anak syarikat.






